
ಶ್ರೀಬಾಲಾಸ್ತೋತ್ರಮ್    ೨

ವರದಾಭಯಪುಸ್ತಕಾಕ್ಷಮಾಲಾವಿಲಸತ್ಪಾಣಿಸರೋಜಭಾಸಮಾನಾಮ್   ।
ಶರದಿಂದುಸಹಸ್ರಕೋಟಿತುಲ್ಯಾಂ   ಪರಮಾನಂದಮಯೀಂ ಪ್ರಣೌಮಿ  ಬಾಲಾಮ್ ॥
೧॥
ಕರುಣೈಕನಿಧಿಂ ವಿಶಾಲನೇತ್ರಾಂ  ನಲಿನೀಪಲ್ಲವಚಾರು ಪಾಣಿಪಾದಾಮ್ ।
ನಿಖಿಲಾಘಮವೇದ್ಯದಿವ್ಯರೂಪಾಂ   ಪರಮಾನಂದಮಯೀಂ ಪ್ರಣೌಮಿ  ಬಾಲಾಮ್ ॥
೨॥
ಅರುಣಾಭತನುಂಸುಮಂದಹಾಸಾಂಕಮಲಾಮೋದಮುಖೀಂರವೀಂದುಭಾಸಾಮ್ ।
ಶರಣಾಗತರಕ್ಷಣಾಧಿಕಾಶಾಂಪರಮಾನಂದಮಯೀಂ ಪ್ರಣೌಮಿ ಬಾಲಾಮ್ ॥ ೩॥
ತಿಲಕೋದಿತಫಾಲದಿವ್ಯಶೋಭಾಂ  ಕಬರೀಭಾರವಿಲಾಸಿನಿರ್ಮಲಾಸ್ಯಾಮ್  ।
ವಿಮಲಾನಘರತ್ನಹಾರಭಾರಾಂ ಪರಮಾನಂದಮಯೀಂಪ್ರಣೌಮಿ ಬಾಲಾಮ್॥ ೪॥
ಚರಣಾಮಲಹಂಸಕಾಭಿರಾಮಾಂಪದಪಂಕೇರುಹನಮ್ರಸರ್ವದೇವಾಮ್  ।
ಕುಲಿಶಾಂಕುಶಪಂಕಜಾಂಘಿಪದ್ಮಾಂ  ಪರಮಾನಂದಮಯೀಂ ಪ್ರಣೌಮಿ ಬಾಲಾಮ್ ॥
೫॥
ನವಯೌವನಚಾರುಭಾವಲೀಲಾಂಘನತಾಟಂಕವಿಕಾಸಿಕರ್ಣಪೂರಾಮ್ ।
ಮಣಿಮೌಕ್ತಿಕನಾಸಿಕಾಭಿರಾಮಾಂ  ಪರಮಾನಂದಮಯೀಂ ಪ್ರಣೌಮಿ  ಬಾಲಾಮ್ ॥
೬॥
ಪರವಾಗ್ಭವಮನ್ಮಥಾದಿಮಧ್ಯಾಂ    ವಿಮಲಾಂಗಾಂ ಸಿತಪಂಕಜೇನಿಷಣ್ಣಾಮ್  ।
ವಿವಿಧಾಕೃತಿವೇದ್ಯಮೂಲರೂಪಾಂ  ಪರಮಾನಂದಮಯೀಂ ಪ್ರಣೌಮಿ ಬಾಲಾಮ್ ॥
೭॥
ರಕ್ತವಸ್ತ್ರಪರೀಧಾನಾಂ  ಫುಲ್ಲಕಲ್ಹಾರಹಸ್ತಕಾಮ್    ।
ದೇವೀಂ ಪ್ರಣೌಮಿ ತಾಂಬಾಲಾಂನಿತ್ಯಕಲ್ಯಾಣರೂಪಿಣೀಮ್   ॥ ೮॥
ಇತಿ ಶ್ರೀಬಾಲಾಸ್ತೋತ್ರಮ್    (೨)ಸಂಪೂರ್ಣಮ್ ।

